Білім ордамыздың 50 жылдық мерейтойы аталып өтті
Әр  адам үшін мектеп – оқу мен білімнің, мәдениет пен тәртіптің ордасы. Мектеп атты орданың өзіне алар жауапкершілігі мол. Әр адам үшін ең алғаш дүниенің қыр-сырын, құпиясын танып-білуге үйреткен мектебі мәңгі есінде қалады.  Осындай мақтанышпен жырға қоса еске алатын алтын ұя мектебіміз – «Молодежный орта мектебі». 
Ақпан айының 25-і күні  аудан орталығының жарты ғасырлық тарихы бар аталмыш білім ордасының  50 жылыдық мерейтойы аталып өтті. Қастерлі білім ордасы 50 жыл талай шәкірттерін аяқтандырды, 50 жыл қызығы мен қиындығы көп сәттер бастан өткерді, 50 жыл білікті мамандар өз білімдерін шәкірттеріне тарту етті, 50 жыл талай жетістіктерге жетті.  Осынау қайта келмес жылдарды еске алып, мерейлі 50 жасты атап өту мақсатында мектеп ұжымы салтанатты шара ұйымдастырды.  Естелік кеші үш бөлімнен тұрды. Алғашқы бөлімде мектебін сағына асығып келген түлектер мектеп ішін аралап, өздерінің бұдан ұзақ жылдар бұрын талай сабақтары өткен сыныптарды аралады, мерейтойға арнайы дайындалған қабырға суреттерден өздерінің балалық шағын, парталас достарын еске алысты. Осылайша мектеп тарихына шолу жасалды.  Шараның екінші бөлімінде мерейтойға арнайы келген қонақтарға, мектеп түлектеріне мектеп ұжымы мен оқушылар біріге отырып дайындағын концерттік бағдарламаларын ұсынды. Салтанатты шара мектеп директоры Балгушукова Айсулу Кульниязқызының  алыс-жақыннан арнайы ат сабылтып келген меймандарға алғысын айтып, жиналғандарды мерейтоймен құттықтау сөзімен басталды. Сахна шымылдығын мектептің ұжымымен бірлесе құрылған хор ашты. Сонымен қатар, оқушылар тобынан құралған хор, тамылжыта салынған ән, мың бұралып би билеген «Нұр-ай» би тобы кеш көркін қыздыра түсті. Концерт барысында өткен күндердің қайта келмес қызықты естеліктерінен сыр шертетін көрсетілімдер болды. Жиын барысында арнайы қонақтар мен мектеп түлектері білім ордасына деген жылы тілектерін білдіріп, сыйлықтарын табыстады. Кеш  соңында қонақтармен қызықты рефлексия өткізіліп,  естелік суреттерге түсті.
Осынау айтулы күні қуанышымызбен бөлісуге келген мектеп түлектері мен ардагер ұстаздарымызға, іс-шараға арнайы келіп естеліктерімен бөліскен  мектебіміздің қадірлі қонақтарына мектеп ұжымының атынан алғысымызды білдіреміз. 50  жылдық тарихы бар алтын ұямыз әлі де биік шыңдарды бағындыратыны сөзсіз. Алдағы уақытта ұжыммен бірлесе атқарған жұмыстарымыз нәтижелі бола берсін демекпін.  
Молодежный орта мектебінің
Қазақ тілі мен әдебиеті пәні мұғалімі 
Бахытбек Ансагуль

